
Lament lil ommi

Salv Sammut

Qatt ma ħaddantek miegħi għax kont nistħi,
Qatt ma bist lil ħaddejk għax kont imgerrex,
Qatt m’għedtlek kliem sabiħ għax ma kienx fija.
Dejjem xtaqt nurik dan kollu.
Kont naf li tixtiequ.
Dejjem stennejtu u ridtu mingħandi
Imma jien bqajt inżomm lura
Mhux minn nuqqas ta’ qima jew rispett
Lejk. Kont t’għalija waħdi – solitarju!
Iżda, emmint ġo qalbi l’int il-blata
Li l-mewġ tal-baħar għalkemm ħebb għalik
Ma dgħajfikx u ma ġarrbikx.
Int sirt il-wens, sirt ir-refuġju tagħna
Meta l-maltemp ħebb għalik u għal darek.
Kont naf li lili iġġibni bil-bosta
Għax kont kwiet, ma ninkwetakx.
Illum għaddew id-deċennji minn tluqek
Kif l-istess għaddew minn fuqi 
U l-arloġġ kieku nista’ nreġġa’ lura
Kont ngħidlek dak li qatt m’għedtlek snin ilu
U nurik li m’iniex daqshekk miegħek – 
Indifferenti.

... Kieku nista’! 


